	


	МИНИСТЕРСТВО ЗА ИНФОРМАТИЧКО ОПШТЕСТВО И АДМИНИСТРАЦИЈА


ДО ГЕНЕРАЛНИОТ СЕКРЕТАР

НА ВЛАДАТА НА РЕПУБЛИКА МАКЕДОНИЈА

	Име на материјалот: Предлог на закон за изменување и дополнување на Законот за административни службеници

  ЕПП бр. 


	Усогласеност со Годишната програма на Владата: 
(Да се наведе дали согласно Годишната програма за работа на Владата материјалот е со висок приоритет, среден приоритет, не е поврзан со стратешките приоритети или материјалот не е предвиден во Програмата)



	Усогласеност со член 68 од Деловникот за работа на Владата:

      ДА                                                  ДЕЛУМНО                                              НЕ 


	Предлог на која седница на Влада да се разгледа материјалот: 
Првата наредна седница


	Карактер на материјалот: 

· слободен пристап 




	Итност на материјалот: Материјалот нема итен карактер
(Да се наведе образложение на итноста) 


	Прилог:  
· Образец за проценка на фискалните импликации




	Дата на доставување на материјалот: __________ година

	
	ПОТПИС:

РЕПУБЛИКА МАКЕДОНИЈА

Министерство за информатичко општество и администрација
М Е М О Р А Н Д У М
НАСЛОВ: ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА АДМИНИСТРАТИВНИ СЛУЖБЕНИЦИ
                                                  ПОТПИС:
(на министерот, државниот секретар или друго овластено лице)
Скопје, ноември, 2014 година
1. Oсврт по материјалот Со Предлог- законот се врши дополнување на членот 62 од Законот за административни службеници во кој се утврдени работните цели и задачи на административниот службеник и целта на ова дополнување е административниот службеник кој за првпат се вработува во рок од 15 дена од денот на вработувањето да биде вклучен во работниот процес. Се предлага допрецизирање на одредбите кои го уредуваат ефектот на административните службеници, односно поконкретно се утврдуваат мерките предвидени во случај на слаб ефект на вработениот.
2. Разгледани можни решенија (за - против аргументи): 
3. Резултати од извршените консултации со ресорните министерства, другите органи на државната управа и организации:
4.Изјава за усогласеност на прописот со законодавството на Европската Унија (во прилог) 

        ДА              НЕ

5. Решение кое се препорачува (со образложение):
6. Фискални импликации на материјалните што се предлагаат Усвојувањето на Предлогот на закон ќе нема фискални импликации.

7.Оцекувани влијанија: 

8.Оценка на секретаријатот за законодавство по материјалот :       ДА         
9. Клучни елементи за информирање на јавноста: Нема
ОБРАЗЕЦ ЗА ПРОЦЕНКА НА ФИСКАЛНИТЕ ИМПЛИКАЦИИ

НАПРЕДЛОГ ПРОПИСИТЕ И ОПШТИТЕ АКТИ  ДОСТАВЕНИ ДО

ВЛАДАТА НА РЕПУБЛИКА МАКЕДОНИЈА ЗА НИВНО УСВОЈУВАЊЕ

	· Назив на предлогот:

Предлог на закон за изменување и дополнување на Законот за административни службеници 
	· Министерство / орган на државна управа :

Министерство за информатичко општетсво и администрација
	

	· Цел на предлогот: 


	· Вид на предлог:

Предлог закон 
	

	· Контакт лице и звање:


	· Контакт тел./факс или е-пошта:


	

	· Активност: 

	· Вид на барање:
	(  ) Регулатива во врска со ЕУ 

(  ) Друга нова регулатива


	(  ) Нова програма

(  ) Зголемување / намалување  на постоечка програма
	(  ) Прераспределба (на средства) помеѓу две програми 

(  ) Спојување на две или повеќе програми

	· Цел на барањето / предложената активност:



	Врска со владината програма: 

	· Фискални импликации:


	(илјади денари)

	
	Тековна год.
	Втора год.
	Трета год. 
	Четврта год.

	Плати 

Стоки и услуги

Капитал

Трансфери 

Вкупно
	
	
	
	

	· Одобрени средства за предлогот

Плати 

Стоки и услуги

Капитал

Трансфери

Вкупно
	0
	0
	0
	0

	· Промена (разлика) од одобрените средства (Б-А)

Плати 

Стоки и услуги

Капитал

Трансфери

Вкупно
	0
	0
	0
	0

	· Расположиви средтства од прелевање  (од други активности или програми во органот)

Плати 

Стоки и услуги

Капитал

Трансфери

Вкупно
	0
	0
	0
	0

	· Нето имликации на средствата на органот (Ц-Д)

Плати 
Стоки и услуги

Капитал

Трансфери

Вкупно
	0
	0
	0
	0

	· Зголемување / намалување на приходите


	0
	0
	0
	0

	· Дополнителни извори на финансирање или споделување на трошоците



Извор: _____________________________
	0
	0
	0
	0


	· Нето зголемување / намалување на бројот на вработени во врска со предлогот


	0
	0
	0
	0

	· Какви гаранции, заеми или други вистински или можни обврски ќе произлезат за Владата (а кои не се наведени во точка 11 А до 11 Г) 
	

	· Ако ова претставува барање за дополнителни средства во тековната фискална година или н надвир од нормалниот циклус на подготвување на буџетот, дајте образложение.
	

	· Дата на завршување на проценката 


	

	· Дата на поднесување на анализата до Министерството за финансии за добивање мислење:
	

	· Дата на добивање на одговор од Министерството за финансии: 
	

	· Измени побарани од Министерството за финансии:
	

	· Одговор на министерството-предлагач:


	

	· Одговор од Министерството за финансии:


	

	· Дали мислењето на Министерството за финансии е дадено во прилог:
	

	· Одобрено/Дата:

___________________________

      Потпис на државен секретар                         
	____________/2014
Ден / месец / год.
	_________________________

Потпис на министер                         
	____________ 2014
Ден / месец / год. 


	                ПРЕДЛАГАЧ:
	Владата  на Република Македонија 



	ПРЕТСТАВНИЦИ:


	м-р Иво Ивановски, министер за информатичко општество и администрација

Марта Арсовска Томовска, заменик на министерот за информатичко општество и администрација

	ПОВЕРЕНИЦИ:
	Јахи Јахија, државен секретар во Министерството за информатичко општество и администрација,

Љубомир Младенов, државен советник во Министерството за информатичко општество и администрација  




ПРЕДЛОГ НА

 ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА АДМИНИСТРАТИВНИ СЛУЖБЕНИЦИ
Скопје, ноември 2014 година

РЕПУБЛИКА МАКЕДОНИЈА

Министерство за информатичко општество и администрација

ПРЕДЛОГ ЗАКОН ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА АДМИНИСТРАТИВНИ СЛУЖБЕНИЦИ 
Скопје,   ноември, 2014 година

В О В Е Д :

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ


Законот за административните службеници („Службен весник на РМ“ бр. 27/2014), е донесен во февруари 2014 година и истиот досега не е менуван. Измените и дополнувањата кои се предлагаат не се обемни но се сепак значајни за примената на Законот во пракса, при што дел од нив се резултат на потребата од допрецизирање на определени одредби која произлезе од процесот на подготовка на подзаконските акти на Законот, а дел се однесуваат на воведување на дополнителни новини, како и усогласување со други закони кои во меѓувреме беа донесени, изменети и дополнети. Имено, станува збор за воведување на законски основ за назначување на генерален секретар во две државни комисии, од кои една новоформирана. Исто така, се доразработува постапката по жалби пред Агенцијата за администрација, со цел да не се одолговлекува постапката. Во однос на планирањето на новите вработувања и извештаите за реализација на годишните планови, се утврдува само должноста на институциите да вршат планирање и да подготвуваат извештаи за реализација на плановите, а постапката за изготвување на плановите и извештаите се доразработува во Законот за вработените во јавниот сектор. Заради поголема транспарентност на пријавувањето на кандидати на огласите за вработување, но и заради прецизно утврдување на нивните квалификации за работното место при вршењето на административната селекција, се дава дополнителен рок на кандидатите да ги дополнат своите пријави доколку испуштиле да приложат некој од бараните докази. Понатаму, со измените и дополнувањата на законот се врши промена на описните називи на оценките во нумерички, заради намалување на можноста за субјективизам при толкувањето. За вработените кои се вработуваат во институцијата во текот на првата половина на календарската година, а со оглед на фактот што работните цели и задачи се планираат во претходната година за следната, се доразработува постапката и се овозможува нивно оценување врз основа на претходно поставени параметри. Во однос на одлуките за изрекување на дисциплински мерки, се воведува обврска да се наведе прецизниот датум од кога истите се извршуваат со цел да не бидат предмет на застарување. Се врши и усогласување на законот со Законот за работните односи во однос на стекнувањето на старосна пензија, а се дава и правен основ за донесување на уредба со која ќе се уреди начинот на пресметка на патните, дневните и другите трошоци, како и уредба за допрецизирање на постапката за селекција, која претходно беше превидено да биде уредена со правилник. Понатаму, се допрецизира начинот на исплата на делот од плата кој се однесува на стекнато образование, за да се овозможи да се ценат и да влегуваат во основот за пресметка на платата за образование само на оние дополнителни степени на образование кои ги стекнал вработениот, а кои се релевантни за работното место. Се уредува и статусот на административните службеници  кои до денот на отпочнување со примена на овој закон, се распоредени на работни места за кои не го исполнуваат посебниот услов за стручни квалификации. Се дополнуваат и прекршочните одредби со давање на основ за изрекување на прекршочна мерка за непочитување на одредбите од овој закон.
II. ЦЕЛИ, НАЧЕЛА И ОСНОВНИ РЕШЕНИЈА

Предлог – законот за изменување и дополнување на Законот за административни службеници е заснован на истите начела согласно кои е донесен Законот за административните службеници.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

За спроведување на овој закон не се потребни дополнителни финансиски средства од Буџетот на Република Македонија.


IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ


За спроведување на новите решенија во Законот не се потребни посебни финансиски средства, ниту повлекување на материјални обврски за други субјекти.
V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ
ПРЕДЛОГ- ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА АДМИНИСТРАТИВНИ СЛУЖБЕНИЦИ 
Член 1


Во Законот за административните службеници („Службен весник на РМ“ бр. 27/2014), во членот 16 став (1 ) алинеја 5 се брише.

Член 2

Во членот 19, ставовите (7), (8), (9), (10), (11) и (12) се менуваат и гласат:


“(7) Претседателот и членовите на Комисијата не можат да бидат воздржани при гласање.


(8) Комисијата одлучува во рок од осум работни дена од денот на приемот на жалбата, доставена од првостепениот орган.


(9) Првостепениот орган е должен во прилог на жалбата, до Комисијата да ја достави потребната документација која е од битно значење за правилно решавање на предметот.


(10) Жалбата го одлага извршувањето на актот донесен од страна на првостепениот орган.


(11) Комисијата при одлучувањето може да ја отфрли жалбата како ненавремена, нецелосна или недозволена, да ја одбие жалбата како неоснована и да го потврди првостепеното решение, да ја уважи жалбата и да го поништи решението на првостепениот орган и предметот да го врати на повторно одлучување или самата да одлучи.


(12) Комисијата самата одлучува во случаи кога постапува по изјавена жалба против акт кој еднаш бил поништен и вратен на повторно решавање.”

По ставот 12 се додаваат шест нови става (13), (14), (15), (16), (17) и (18) кои гласат:


“(13) За да донесе одлука по изјавена жалба, Комисијата го известува првостепениот орган во рок од три дена од денот на донесувањето на истата.


(14) Првостепениот орган е должен во рок од три дена да ја достави одлуката од став (13) на овој член до административниот службеник.


(15) Доколку жалбата биде уважена првостепениот орган е должен да постапи по одлуката на Комисијата во рок од 8 дена од приемот на истата.


(16) Против одлуката на Комисијата незадоволниот административен службеник може да поднесе тужба пред надлежен суд во рок од 15 дена од денот на нејзиниот прием.


(17) Доколку Комисијата не донесе одлука во рок од осум дена од денот на приемот на жалбата кандидатот, во рок од 15 дена по истекот на осумте дена, има право да поднесе тужба  пред надлежниот суд. 


(18) За работата на Комисијата директорот на Агенцијата донесува Деловник за работа.“
Член 3

Во член 23 во ставот (3) сврзникот „и“ се заменува со „запирка“ и се додаваат зборовите: „Државната комисија за  жалби по јавни набавки и Државната комисија за одлучување во втор степен во областа на инспекцискиот надзор и прекршочната постапка“.
Член 4

Членот 32 се менува и гласи:


„Институциите имаат обврска да ги планираат вработувањата на административните службеници врз основа на Методологијата за планирање утврдена во Законот за вработени во јавен сектор, за што раководното лице на институцијата подготвува годишен план за вработувања за следната календарска година (во натамошниот текст: годишен план).

Член 5

Членот 33 се менува и гласи:


„Институциите имаат обврска два пати годишно да известуваат за реализација на годишниот план согласно со Законот за вработените во јавниот сектор“.
Член 6

Насловот на членот 34 и членот 34 се менуваат и гласат:

“Барање за објавување на јавен оглас
Член 34

(1) За започнување на постапка за вработување, секретарот, односно раководното лице на институцијата во која не се назначува секретар до Агенцијата доставува барање за објавување на јавен оглас, кој Агенцијата во рок од 5 дена од приемот на барањето треба да го објави.

(2) Кон барањето од ставот (1) на овој член, се приложува извод од годишниот план на институцијата во однос на бројот на планирани нови вработувања и бројот на реализирани нови вработувања по националност, односно припадност на заедница, доколку до датумот на поднесување на барањето биле реализирани, како и известувањето за обезбедени финансиски средства од членот 30 став (5) од овој закон.”
Член 7

Во член 35, во ставот (4) зборовите “на Агенцијата” се заменуваат со зборовите “на институцијата за чии потреби се објавува огласот”. 

Ставовите (5), (6), (7), (8) и (9) се бришат.

Член 8

Во членот 36, по ставот (5) се додаваат три нови става (6), (7) и (8) кои гласат: 

„(6) Агенцијата е должна во рок од три дена од истекот на рокот за пријавување на огласот да провери дали кандидатите ги доставиле доказите од став (2) на овој член.


(7) Доколку при проверката се утврди дека недостасуваат некои од доказите од став (2) на овој член, Агенцијата е должна по електронски пат да побара кандидатот во рок од три дена да ги комплетира доказите.

(8) По истекот на рокот од став (6) или став (7) на овој член се смета дека истекол рокот  за пријавување на кандидатите.“
Член 9

Членот 37 се менува и гласи:

„(1) Агенцијата формира Комисија за селекција по јавен оглас.


 (2) Комисијата за селекција е составена од:

· административен службеник од Секторот за селекција на кандидати во Агенцијата кој е претседател на Комисијата и негов заменик; 
· раководителот на организациoната единица за управување со човечки ресурси, односно административниот службеник кој ги врши надлежностите на организационата единица за управување со човечки ресурси ако нема организациона единица во институцијата која вработува и негов заменик;

· раководителите на организационите единици во кои работните места се пополнуваат, односно непосредно претпоставените доколку нема раководители како и нивни заменици; и/или

· административен службеник од Секретаријатот за спроведување на Рамковниот договор и негов заменик доколку постапката се спроведува за органи на државната управа.

(3) По исклучок од ставот (2) на овој член, во новооснованата институција во која нема вработени административни службеници, или во институцијата во која нема раководни административни службеници, членовите на Комисијата за селекција и/или нивните заменици се определуваат од Секторот за селекција на кандидати во Агенцијата. 


(4) Комисијата за селекција од ставот (1) од овој член ја формира директорот на Агенцијата со решение, врз основа на добиените овластувања од институцијата која вработува за членовите и нивните заменици кои се доставуваат со барањето за објавување на јавен оглас за вработување.

(5) Секретаријатот за спроведување на Рамковниот договор најдоцна до 31 декември во тековната година е должен до Агенцијата да достави листа на административни службеници кои можат да бидат членови на комисиите за селекција за органите на државната управа.
Член 10
Во членот 39, во ставот (9), по првата реченица се додава нова реченица која гласи: ”Познавањето на англиски јазик може да се докаже и со приложување на меѓународно признатиот сертификат по НАТО стандардот STANAG 6001 на соодветното ниво, при што нивото STANAG 0 на скалата ИЛР (Interagency Language Roundatable ILR) одговара на нивото А1 (А1) на ЦЕФР (CEFR), нивото STANAG 1 на нивото А2 (А2), нивоата STANAG 1+ и STANAG 2 на нивото Б1 (B1), нивото STANAG 2+ на нивото Б2 (B2), а нивото STANAG 3 на нивото Ц1 (C1).”    
Во ставот (11), зборовите “секоја постапка” се заменуваат со зборовите “секое различно работно место”.
Член 11

Во членот 41, ставот (16) се брише. 

Член 12

Во членот 42 по ставот (8) се додава нов став (9) кој гласи:


„(9) При спроведувањето на интервјуто, Комисијата за селекција треба да утврди дали кандидатот го исполнува условот од член 31 став (1) алинеја 2 на овој закон, и врши соодветно бодување.

Ставовите (9) и (10) стануваат ставови (10) и (11).
Член 13

Членот 44 се менува и гласи: 


“(1) Комисијата за селекција, од конечните ранг-листи по работни места, избира онолку најдобро рангирани кандидати со националност, односно припадност на заедница за која согласно годишниот план на институцијата се предвидени нови вработувања, колку што извршители се бараат за таквото работно место, и во рок од три дена и ги предлага на институцијата. 


(2) Во случај кога на било која од ранг-листите од ставот (1) од овој член нема доволно кандидати со националност, односно припадност на заедница за која согласно годишниот планот на институцијата се предвидени новите вработувања, истиот се повторува само за оние работни места и за оној број на извршители, колку што недостасуваат. 


(3) Доколку и при второто повторување на јавниот оглас, на ранг-листите нема доволно кандидати со националност, односно припадност на заедница за која согласно годишниот планот на институцијата се предвидени новите вработувања, колку што извршители се бараат, Комисијата изготвува единствена ранг-листа на која се рангираат кандидатите од сите претходно објавени огласи за тоа работно место и ги избира најдобро рангираните од таа листа, без оглед на нивната националност, односно припадност на заедница, и во рок од три дена и ги предлага на институцијата. 

(4) Доколку на ранг-листите од ставот (3) нема доволно кандидати, јавниот оглас во тековната година се повторува се додека работните места не се пополнат со најдобро рангираните кандидати без оглед на нивната националност, односно припадност на заедница. 

(5) Доколку на ранг-листата од која треба да се изврши изборот, најдобро рангирани се двајца или повеќе кандидати со ист број на бодови во втора децимала, се избира кандидатот кој има добиено најмногу бодови во фазата на административната селекција. 


(6) При изборот на кандидати за раководни работни места, Комисијата води сметка за обезбедување на  соодветна и правична застапеност на тие работни места.”
Член 14

Во членот 45 во ставот (1) зборовите „(2), (3) или (4)“ се заменуваат со зборовите „(1), (3), или  (4)“. 
Член 15

Во членот 46, ставот (3) зборовите “раководното лице на институцијата ja потпишува” се заменуваат со зборовите “секретарот, односно раководното лице на институцијата во која не се назначува секретар потпишува Изјава за прифаќање на”

Во ставот (4), зборот “Декларација”, се заменува со зборот “Изјава”.
Член 16
Во членот 47 насловот пред членот и членот 47 се менуваат и гласат:

„Уредба за спроведување на постапката за вработување

Формата и содржината на јавниот оглас, начинот на поднесување на пријавата, начинот на селекција на кандидати и бодувањето на различните фази на селекција, како и други прашања во врска со спроведувањето на постапката за вработување, се уредува со уредба која на предлог на министерот ја донесува Владата на Република Македонија.“
Член 17

Во членот 48 во ставот 5 во алинеја 1 зборовите „особено се истакнува“ се заменуваат со буквата „А“, а зборовите „се истакнува“ се заменуваат со буквата „Б“.

Во алинеја 2 по зборовите “на работно место” се додаваат зборовите “кое согласно актот за систематизација”.

Член 18

Во членот 62 во ставот (1) по зборовите „врз основа на“ се додаваат зборовите „актот за систематизација на  работните места на институцијата, а во функција на остварување на надлежностите на институцијата, односно“.


По ставот (3) се додава нов став (4) кој гласи:


„(4) По исклучок од став (3) на овој член, работните цели и задачи за административниот службеник кој за прв пат се вработил како административен службеник во текот на првата половина на календарската година се утврдуваат во рок од 15 дена од денот на вработувањето.

Член 19

Во членот 65, во ставот (17), зборовите “31 декември” се менуваат со зборовите “31 јануари”. 

Во ставот (19), зборовите “1 февруари” се менуваат со зборовите “1 април”. 

По ставот (21) се додава нов став (22) кој гласи:


„(22) Доколку жалбата од ставот (21) на овој член биде уважена, оценувачот во соработка со секретарот, односно раководното лице на институцијата во која не се назначува секретар, е должен да ги отстрани недостатоците во постапката за оценување во рок од 15 дена од денот на приемот на одлуката на второстепeниот орган.”
Член 20

Во членот 67 во алинеја 1 зборовите „особено се истакнува“ се заменуваат со  буквата „А“.


Во алинеја 2 зборовите „се истакнува“ се заменуваат со  буквата „Б“.


Во алинеја 3 зборовите „задоволува“ се заменуваат со  буквата „В“.


Во алинеја 4 зборовите „делумно задоволува“ се заменуваат со  буквата „Г“.


Во алинеја 5 зборовите „не задоволува“ се заменуваат со  буквата „Д“.

Член 21

Членот 68 се менува и гласи:

“(1) Административните службеници од ранг-листата од членот 65 став (17) од овој закон за кои годишната оценка е “A”, ќе бидат наградени со бонус во износ од една плата примена во последниот месец во годината за која се вршело оценувањето.


(2) На последните 5% административни службеници од ранг-листата од член 65 став (17) од овој закон ќе им:

· престане работниот однос доколку се оценети со оценка „Д“;

· биде намалена платата во износ од 20% во период од шест месеци доколку се оценети со оценка „Г“;

· биде намалена платата во износ од 10% во период од шест месеци доколку се оценети со оценка „В“;
· биде намалена платата во износ од 5% во период од шест месеци доколку се оценети со оценка „Б“. 

(3) На административниот службеник кој е оценет со оценка „Г“ во две последователни оценувања му престанува работниот однос. 


(4) Доколку на ранг-листата од член 65 став (17) од овој закон се најдат повеќе административни службеници со иста оценка во втора децимала, а таа оценка влегува во последните 5% од ранг-листата, тогаш мерките за слаб ефект ќе бидат применети за сите административни службеници со таква оценка.

(5) Доколку на ранг-листата од член 65 став (17) од овој закон повеќе од 5% од административните службеници се оценети со оценка „Д“ тогаш мерките за слаб ефект ќе бидат применети за сите административни службеници со таква оценка. 

(6) За реализирање на мерките за одличен и слаб учинок, раководното лице на институцијата донесува решение најдоцна до 1 март во тековната, за претходната година. 


(7) Решението од став (6) на овој член е конечно и извршно и против него е дозволена тужба пред надлежен суд.


(8) Начинот на реализација на мерките за одличен и слаб учинок, за институции во кои се вработени помалку од 20 административни службеници, го пропишува министерот.


(9) Државниот управен инспекторат најмалку еднаш годишно врши надзор над спроведување на овој член, во сите институции од член 3, став (1) од овој закон.
Член 22

Во членот 74, по ставот 4 се додава нов став (5) кој гласи: “Во одлуките од ставовите (1) и (2) на овој член задолжително се наведува датумот од кој истите се извршуваат.
Член 23

Во членот 80 во ставот (3) по зборот “ член“ се додаваат зборовите „може да“.
Член 24

Во членот 87, ставот (2) се менува и гласи:


“(2) Делот на плата за степенот на образование кој е законски минимум за соодветното ниво на работно место се вреднува на следниот начин: 

	НИВО НА КВАЛИФИКАЦИИ/ОБРАЗОВАНИЕ

	БОДОВИ

	Ниво на квалификации VI А, 240 кредити според ЕКТС или завршен VII/1 степен

	200

	Ниво на квалификации VI Б  или 180 кредити според ЕКТС

	175

	Ниво на квалификации V А, 60 до 120 кредити според ЕКТС                             или  вишо образование  
	150           

	Ниво на квалификации IV, 240 кредити според ЕЦВЕТ или МКСОО или четиригодишно средно образование
	100”



По ставот (2) се додава нов став (3) кој гласи: 

“Административниот службеник може да добие дополнителни 25 бода за секој стекнат повисок степен на образование од степенот кој е утврден како законски минимум, вклучувајќи ги и магистратурата и докторатот, доколку таквиот степен и вид на образование е релевантен за работното место, односно соодветствува на описот и придонесува за унапредување на работата на работното место на кое е распореден, за што по барање на административниот службеник одлучува раководното лице на институцијата.”


Ставовите (3) и (4) стануваат ставови (4) и (5).
Член 25

Во членот 93, по ставот (2) се додава нов став (3) кој гласи: 


“(3) Владата на Република Македонија поблиску го уредува начинот за распределување на надоместоците.”

Член 26

Во членот 98 во ставот (5) алинеја 6 се менува и гласи:


„- наврши 62, 63, 64 или 65 години старост (за жени), односно 64, 65, 66 или 67 години старост (за мажи)“.
Член 27

Во членот 101 став (2) алинеите 2 и 3 се бришат.


Во алинеја 4, која станува алинеја 2, бројот “(4)” се заменува со бројот “(6)”.


Во ставот (3) се додава нова алинеја 1 која гласи:


„- не донесе одлука за избор, спротивно на членот 45 став (1) од овој закон во рок од пет дена по добивањето на предлогот“.


Алинеите 1, 2, 3, 4, 5 и 6 стануваат алинеи 2, 3, 4, 5, 6 и 7.

По алинеја 7 се додава нова алинеја 8 која гласи:


„- не го наведе или не го почитува датумот на извршување на одлуките, спротивно на член 74 став (5) од овој закон.


Алинеја 7 станува алинеја 9.
Член 28

Членот 106 се брише.
Член 29

(1) Административните службеници кои до денот на отпочнување со примена на овој закон, се распоредени на работни места за кои не го исполнуваат посебниот услов за стручни квалификации за нивото на работно место на кое се распоредени, се должни да го исполнат условот во рок од пет години од денот на отпочнување со примена на овој закон.


(2) Административните службеници кои нема да го исполнат посебниот услов во рокот утврден во став (1) на овој член, најдоцна до 1 Март 2020 година ќе бидат распоредени на работни места за кои го исполнуваат условот. 


(3) Ставот (1) на овој член не важи за административните службеници кои ќе остварат право на пензија во рок од десет години од денот на отпочнување со примена на овој закон.

Член 30
Работните цели и задачи како и индивидуалниот план за стручно усовршување за 2015 година, претпоставениот административен службеник во соработка со административниот службеник ќе ги утврди два месеца од денот на отпочнување со примена на Законот за административни службеници („Службен весник на Република Македонија“ бр.27/14).
Член 31
Подзаконските акти предвидени со овој закон ќе се донесат во рок од еден месец од денот на влегување во сила на овој закон.
Член 32

Овој закон влегува во сила осмиот ден од денот на објавувањето во „Службен весник на Република Македонија“, а ќе отпочне да се применува со денот на отпочнувањето на примената на Законот за административни службеници („Службен весник на Република Македонија“ бр.27/14).
О Б Р А З Л О Ж Е Н И Е


Предлог-законот за изменување и дополнување на Законот за административни службеници содржи 31 член. 

Со членот 1 од Предлог- законот се брише алинејата 5 од член 16 став (1) од причини што образованието на директорот на Агенцијата за Администрација е утврдено во алинејата 6 од истиот став и член.  


Со членот 2 се доразработува членот 19, односно постапката по жалби пред Агенцијата за администрација. Имено со цел да не се одолговлекува постапката се става рок од осум дена во кој институциите се должни да по одлуките на второстепениот орган.


Со членот 3 се врши измена во членот 23 став (3)  од Законот за административните службеници и се утврдува дека генерален секретар се назначува и во Државната комисија за жалби по јавни набавки и во Државната комисија за одлучување во втор степен во областа на инспекцискиот надзор и прекршочната постапка. 

Со членот 4 менува постојниот член 32 од законот во однос на планирањето, при што тука само е регулирана должноста на институциите да вршат планирање, а постапката за изготвување на плановите се разработува во Законот за вработените во јавниот сектор.

Со членот 5 се менува постојнот член 33 од законот во однос на извештаите за реализација на годишните планови, при што тука само е регулирана должноста на институциите да доставуваат извештаи, а постапката за изготвување на извештаите се разработува во Законот за вработените во јавниот сектор.


Со членот 6 се менува членот 34 во однос на барањето за објавување на јавен оглас.


Со членот 7 се менува членот 35 во однос на постапката за јавна набавка на услуги за објавување на јавните огласи за вработување и трошоците кои се на товар на институциите.

Со членот 8 се дополнува членот 36 во однос на задолжителните докази за исполнување на условите од огласот, при што се дава обврска Агенцијата да ги провери и доколку не се комплетни да им дозволи на кандидатите во определен краток рок да ги докомплетираат. 

Со членот 9 се менува членот 37 во насока на утврдување на членовите на Комисијата за селекција и начинот на нејзино формирање.


Со членот 10 се менува членот 39 во насока на прифаќање на уште еден меѓународно признат сертификат по НАТО стандард, највеќе заради потребите на административните службеници во Министерството за одбрана, како и прецизирање на начинот на формирање на ранг-листи.


Со членот 11 се брише правниот основ за донесување на посебен правилник за начинот на спроведување на испитот, односно тестот и критериумите во однос на просторните услови и материјално-техничката и информатичката опрема на просториите за полагање, затоа што истите се веќе разработени во законот и во другите подзаконски акти. 

Со членот 12 се врши дополнување на членот 42, при што се дава основ исполнувањето на условот познавање на македонски јазик, да се проверува во постапката на интервјуто. 


Со членот 13 се менува членот 44 од законот во насока на уредување на начинот на кој ќе се донесе одлуката за избор на најуспешните кандидати за вработување, односно заради воспоставување на унифициран систем во целиот јавен сектор за избор на најстручните и најкомпетентните кандидати, а притоа да води сметка и за начелото на соодветна и правична застапеност.

Со членот 14 се менува членот 45 од законот во однос на усогласување на истиот со изменетиот член 44 од законот.

 
Со членот 15 се доразработува член 46 во однос на Изјавата за прифаќање на Декларацијата за заедничката мисија на вработените во јавниот сектор, што е во согласност со целокупниот концепт на законот. 

Со членот 16 се менува членот 47 при што наместо со правилник се дава правен основ формата и содржината на јавниот оглас, начинот на поднесување на пријавата, начинот на селекција на кандидати и бодувањето на различните фази на селекција, како и други прашања во врска со спроведувањето на постапката за вработување, да се уредат со уредба на Владата на Република Македонија. 


Со членот 17 се врши промена на називите на оценките заради намалување на можноста за субјективизам при толкувањето.
 
Со членот 18 се менува и дополнува членот 62 при што се доразработува постапката за утврдување на работните цели и задачи на административниот службеник кој за прв пат се вработил во текот на првата половина на календарската година, а кој исто така ќе треба да биде оценет. 

Со членот 19 се врши дополнување на членот 65, при што се определува рок во кој ќе треба да се спроведе повторна постапка за оценување доколку жалбата на службеникот била уважена, и соодветно се менуваат роковите за подготовка на ранг-листи на оценки. 


Со членовите 20 и 21 се врши промена на називите на оценките заради намалување на можноста за субјективизам при толкувањето, при што со членот 21 се доразработува и постапката за управување со ефектот во случаи кога повеќе лица на ранг листата имаат иста оценка во втора децимала а влегуваат во последните 5% оценети.

Со членот 22 се врши дополнување на членот 74 во однос на одлуките за изрекување на дисциплински мерки при што сега ќе биде потребно да се наведе од кога точно истите се извршуваат со цел да не бидат предмет на застарување. 


Со членот 23 се врши допрецизирање на членот 80 став 1 од законот во однос на траењето на суспензијата, имено согласно новото решение раководното лице на институцијата ќе може во секој момент да ја прекине истата доколку е очигледно дека дисциплинската постапка ќе биде неуспешна со цел да не се плаќаат дополнителни трошоци и камати во такви случаи. 

Со членот 24 доразработува членот 87 во однос на платите, односно се допрецизира начинот на исплата на делот од плата кој се однесува на стекнато образование. 


Со членот 25 се дополнува членот 93 во однос на патните, дневните и другите трошоци на вработените со тоа што се дава правен основ за донесување на уредба со која ќе се уреди начинот на пресметка на овие трошоци.


 Со членот 26 се врши усогласување на законот со Законот за работните односи во однос на стекнувањето на старосна пензија. 


Со членот 27 се менуваат прекршочните одредби со давање на основ за изрекување на прекршочна мерка за непочитување на одредбите од овој закон. 


Со членот 28 се брише членот 106 од законот во однос на усогласувањето на актите за систематизација затоа што оваа обврска е пренесена во Законот за вработените во јавниот сектор. 


Со членот 29 се уредува статусот на административните службеници  кои до денот на отпочнување со примена на овој закон, се распоредени на работни места за кои не го исполнуваат посебниот услов за стручни квалификации. 


Со членот 30 се пропишува дека работните цели и задачи како и индивидуалниот план за стручно усовршување за 2015 година, претпоставениот административен службеник во соработка со административниот службеник ќе ги утврди два месеца од денот на отпочнување со примена на законот.
Со членот 31 е уреден рокот за донесување на подзаконските акти. 
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Решенијата од овој Предлог – закон се меѓусебно поврзани.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА


Со овој Предлог - закон се предлага донесување на Уредба за спроведување на постапката за вработување на административни службеници која ќе треба да биде донесена во рок од два месеци, како и Уредба за постапката и начинот за распределување на надоместоците на плата и други надоместоци.
ОДРЕДБИ ОД ЗАКОНОТ ЗА АДМИНИСТРАТИВНИ СЛУЖБЕНИЦИ КОИ СЕ МЕНУВААТ И ДОПОЛНУВААТ
Услови за именување и надлежности на директорот и неговиот заменик

Член 16

(1) За директор на Агенцијата и за заменик на директорот може да биде именувано лицe коe: 
- е државјанин на Република Македонија, 
- активно да го користи македонскиот јазик, 
- во моментот на изборот со правосилна судска пресуда не му е изречена казна или прекршочна санкција забрана за вршење на професија, дејност или должност, 
- не е член на органи на политичка партија, 
- има ниво на квалификации VI А според Македонската рамка на квалификации или стекнати најмалку 240 кредити според ЕКТС, oдносно завршен VII/1 степен на образование, 
- има стекнати најмалку 240 кредити според ЕКТС или завршен VII/1 степен образование од областа на правото или областа на управување со човечки ресурси, 
- најмалку шест години работно искуство во струката, од кои најмалку две години на раководно работно место во јавен сектор, односно најмалку десет години работно искуство во струката од кои најмалку три години на раководно работно место во приватен сектор, 
- поседува меѓународно признат сертификат издаден од официјален европски тестатор, член на здружението ALTE на европски тестатори на Б2 (B2) нивото на ЦЕФР (CEFR), односно ИЕЛТС со 5-6 поени, ФЦЕ, БЕК В, ИЛЕК, ИКФЕ, БУЛАТС, или Аптис, или ТОЕФЕЛ ПБТ (TOEFL PBT) најмалку 500 бода, ТОЕФЕЛ ЦБТ (TOEFL CBT) најмалку 175 бода или ТОЕФЕЛ ИБТ (TOEFL IBT) најмалку 60 бода, или ДЕЛФ, ТЦФ, ТЕФ или Гете сертификат, ТестДаФ и 
- поседува сертификат за познавање на компјутерски програми за канцелариско работење. 

(2) Директорот на Агенцијата: 
- ја координира и организира работата и раководи со работењето на Агенцијата, 
- ја претставува и ја застапува Агенцијата, 
- ги презема сите правни дејствија во име и за сметка на Агенцијата, 
- одговара за законитоста во работењето на Агенцијата, 
- одлучува по правата и обврските на вработените во Агенцијата, 
- ги донесува актите за внатрешна организација и систематизација на Агенцијата, 
- донесува финансиски, стратешки планови и годишна програма за работа на Агенцијата и го организира нивното спроведување, 
- донесува прописи и други акти за кои е овластен, 
- се грижи за јавноста на работата на Агенцијата и 
- презема други мерки од надлежност на Агенцијата во согласност со закон. 

(3) Заменикот го заменува директорот во случај на негово отсуство или кога поради болест и други причини не е во можност да ја врши својата функција, со сите негови овластувања и одговорности во раководењето.

(4) Заменикот во соработка со директорот врши работи од надлежност на директорот што истиот ќе му ги довери.

Комисија за одлучување по жалби и приговори на административните службеници во втор степен

Член 19

(1) Агенцијата во своите рамки формира Комисија за одлучување по жалби и приговори на административните службеници во втор степен (во натамошниот текст: Комисија).

 (2) Комисијата одлучува по жалби и приговори на административните службеници во втор степен.

 (3) Комисијата е составена од претседател и четири члена и нивни заменици од редот на административните службеници во Агенцијата.

(4) Претседателот и членовите на Комисијата и нивните заменици со решение ги определува Директорот на Агенцијата врз основа на начелата на стручност и компетентност и согласно начелото за соодветна и правична застапеност на припадниците на заедниците.

(5) Претседателот и членовите на Комисија не можат да учествуваат во постапки на селекција како членови на Комисиите за селекција на административни службеници.

(6) Комисијата одлучува со мнозинство гласови од вкупниот број на членови.

(7) Жалбата го одлага извршувањето на одлуките.

(8) Комисијата одлучува во рок од осум работни дена од денот на приемот на жалбата.

(9) За донесената одлука по изјавената жалба, Комисијата ја известува институцијата и подносителот на жалбата, во рок од три дена од донесувањето на истата. 

(10) Против одлуката на Комисијата може да се поднесе тужба пред надлежен суд во рок од 15 дена од денот на нејзиниот прием.

(11) Доколку Комисијата не донесе одлука во рок од осум дена од денот на приемот на жалбата, кандидатот во рок од 15 дена по истекот на осумте дена, има право да поднесе тужба пред надлежен суд.

(12) За работата на Комисијата, директорот на Агенцијата донесува Деловник за работа.

Нивоа на работни места на административни службеници од категоријата А - секретари

Член 23

(1) Во рамките на категоријата А се утврдуваат следниве нивоа на работни места на секретар: 
- А1 - државен секретар, 
- А2 - генерален секретар, 
- А3 - секретар на градот Скопје, 
- А4 - секретар на опшина со седиште во град и 
- А5 - секретар на опшина со седиште во село. 

(2) Државен секретар се назначува во министерствата, Секретаријатот за европски прашања и Секретаријатот за спроведување на Рамковниот договор.

(3) Генерален секретар се назначува во Уставниот суд на Република Македонија, Судскиот совет на Република Македонија, Советот на јавни обвинители на Република Македонија, Народниот правобранител, Државното правобранителство на Република Македонија, Инспекцискиот совет, Државниот завод за ревизија, Државната изборна комисија, Државната комисија за спречување на корупцијата, Комисијата за верификација на фактите, Комисијата за заштита на конкуренцијата, Комисијата за заштита на правото на слободен пристап до информации од јавен карактер, Државната комисија за одлучување во управна постапка и постапка од работен однос во втор степен, Агенцијата и Дирекцијата за заштита на личните податоци.

(4) Секретар на градот Скопје се назначува во градот Скопје.

(5) Секретар на општина се назначува во општините со седиште во град и во општините со седиште во село.

(6) Секретарот од ставот (1) алинеја 1 на овој член од редот на административните службеници од категоријата Б, односно од редот на раководните вработени го назначува министерот и истиот треба да ги исполнува посебните услови за работното место за нивото Б4 на раководни административни службеници.

(7) Секретарот од ставот (1) алинеја 2 на овој член од редот на административните службеници од категоријата Б, односно од редот на раководните вработени го назначува раководното лице на институцијата од ставот (3) на овој член и истиот треба да ги исполнува посебните услови за работното место за нивото Б4 на раководни административни службеници.

(8) Секретарот од ставот (1) алинеи 3, 4 и 5 на овој член од редот на административните службеници од категоријата Б го назначува градоначалникот и истиот треба да ги исполнува посебните услови за работното место за нивото Б4 на раководни административни службеници.

(9) Мандатот на секретарот од ставот (1) на овој член завршува со мандатот на функционерот кој го назначил и по истекот на мандатот истиот се распоредува на работно место на исто ниво со нивото на работно место на кое работел пред да биде назначен за секретар.

Обврска за планирање на административни службеници 

Член 32

 (1) Институциите имаат обврска да ги планираат вработувањата на  административните службеници врз основа на Методологијата за планирање утврдена во Законот за вработени во јавен сектор, за што раководното лице на институцијата подготвува годишен план за вработувања на административни службеници за следната календарска година (во натамошниот текст: годишен план), кој ги содржи следните податоци:

· тековна состојба на пополнетост на работни места на административни службеници според категории и нивоа;

· тековна состојба на пополнетост на работни места на административни службеници според пол, возраст, образование и припадност на заедница;

· тековна состојба на пополнетост на работни места на административни службеници според начин на вработување - неопределено, определено, неполно работно време;

· работни места кои ќе се испразнат и основите за нивното испразнување; 

· предлози за нови вработувања во институцијата;

· финансискиот план на институцијата за наредната календарска година;

· други податоци од значење за работните места.

 (2) Раководното лице на институцијата е должно, најдоцна до 1-ви март, да го достави планот од став (1) на овој член на согласност до органот надлежен за буџетот на институцијата, за што истиот во рамките на својата надлежност, согласно став (1), алинеи 5 и 6 од овој член, во рок од два месеца, е должен да му одговори.

(3) Врз основа на добиената согласност, а најдоцна до 15-ти јуни, раководното лице на институцијата е должно да го достави планот од став (1) на овој член на согласност до Секретаријатот за спроведување на рамковен договор за што истиот, во рамките на својата надлежност, согласно став (1), алинеја 5 од овој член во рок од три месеца е должен да му одговори.

(4) Доколку органот надлежен за буџетот на институцијата и/или Секретаријатот за спроведување на Рамковниот договор во роковите од став (2) и став (3) на овој член не одговорат, ќе се смета дека согласноста е дадена. 

(5) Врз основа на согласноста од став (3) на овој член, а во рок од еден месец од приемот на согласноста, односно истекот на рокот од став (3) на овој член, раководното лице на институцијата е должно да го донесе годишниот планот и да го достави до Министерството за информатичко општество и администрација.

(6) Во рок од два месеца од денот на прием на планот од став (5) на овој член, Министерството за информатичко општество и администрација е должно да даде мислење по однос на примената на Методологијата за планирање во годишниот план на институцијата.

(7) Планот од став (5) на овој член во текот на годината на која се однесува може да се менува само по претходно добиена согласност од органот надлежен за буџетот на институцијата и Секретаријатот за спроведување на Рамковниот договор.

(8) По исклучок од ставовите (2), (3), (4), (5), (6) и (7) од овој член, Собранието на Република Македонија, државните органи формирани од Собранието на Република Македонија, единиците на локалната самоуправа како и агенциите, фондовите, јавните установи и јавните претпријатија основани од единиците на локалната самоуправа, годишните планови ги донесуваат и ги доставуваат најдоцна до 1-ви мај, на мислење до Министерство за информатичко општество и администрација и на увид до Секретаријатот за спроведување на рамковниот договор.  

(9) Институциите се должни во рок од 15 дена од донесувањето да ги достават годишните планови до Агенцијата. 

Известување за реализација на плановите

Член 33

(1) Институциите два пати годишно известуваат за реализација на плановите, за што раководното лице на институцијата, најдоцна до 15-ти јули за периодот јанури – јуни, односно најдоцна до 15 јанури за периодот јули декември, испраќа извештај до Министерството за информатичко општество и администрација и Секретаријатот за спроведување на Рамковниот договор.

(2) Формата и содржината на образецот на извештаите за реализација на планот ја пропишува министерот.

Поединечна, групна и посебна постапка за вработување

Член 34

(1) За отпочнување на постапка за вработување на административен службеник, секретарот, односно раководното лице на институцијата во која не се назначува секретар, до Агенцијата доставува барање во кое го назначува бројот, нивоата и описите на работните места кои се предлагаат за пополнување.

(2) Кон барањето од став (1) на овој член, секретарот, односно раководното лице на институцијата во која не се назначува секретар, задолжително го приложува изводот од годишниот план на институцијата во кој е предвидено пополнување на работното место, односно работните места, како и известувањето за обезбедени финансиски средства од член 30, став (5) од овој закон.

(3) За пополнување на едно работно место во една институција, на ниво различно од влезните нивоа, се спроведува поединечна постапка за вработување. 

(4) За пополнување на повеќе сродни работни места во една институција, на ниво различно од влезните нивоа, се спроведува групна постапка за вработување.

(5) За пополнување на едно или повеќе сродни работни места на влезните нивоа, се спроведува посебна постапка за вработување на влезно ниво.

(6) Во посебната постапка од став (5) на овој член, барањето за пополнување на едно или повеќе сродни работни места на било кое од влезните нивоа во една институција, чека до истекот на тековниот месец, во кој Агенцијата собира барања и од други институции лоцирани на подрачјето на истата општина, а кои се однесуваат на пополнување на едно или повеќе сродни работни места на истото ниво.

(7)  Доколку до истекот на тековниот месец во Агенцијата пристигнат барања согласно ставот (6) од овој член,  се спроведува групна постапка за вработување, за што Агенцијата во рок од 5 дена по истекот на тековниот месец, ќе објави јавен оглас.

(8)  Доколку до истекот на тековниот месец во Агенцијата не пристигнат барања согласно став (6) од овој член, во зависност од бројот на работни места во барањето на институцијата од став (1) на овој член, се спроведува поединечна, односно групна постапка, за што Агенцијата во рок од 5 дена од истекот на тековниот месец, ќе објави јавен оглас.

(9) По исклучок на ставовите (6), (7) и (8) за вработување на административни службеници на влезните нивоа во дипломатијата, царинската и даночната администрација и инспекциските служби, државната ревизија и ревизијата на ИПА, како и за регулаторните тела не се спроведува посебна постапка за вработување на влезно ниво.

(10) За спроведување на постапките од став (3) и/или став (4) од овој член во истата институција,  Агенцијата во рок од 5 дена од приемот на барањето, ќе објави јавен оглас.

Јавен оглас

Член 35

(1) Јавниот оглас за вработување се објавува на интернет страница на Агенцијата за администрација, како и во најмалку три дневни весника, од кои еден од весниците што се издаваат на јазикот што го зборуваат најмалку 20% од граѓаните кои зборуваат службен јазик различен од македонскиот јазик.

(2) Во јавниот оглас се назначува нивото и посебните услови за пополнување на работните места.

(3) Рокот за пријавување на јавниот оглас од ставот (1) на овој член не може да биде пократок од 15 дена, односно подолг од 20 дена од денот на неговото објавување во дневните весници.

(4) Јавниот оглас за вработување го објавува Агенцијата за администрација, а трошоците за објавување на огласот паѓаат на товар на Агенцијата.

(5) По исклучок од став (4) на овој член трошоците за објавување на огласите на единиците на локалната самоуправа и јавните установи и претпријатија основани од единиците на локалната самоуправа паѓаат на товар на институцијата за чии потреби се објавува огласот.

(6) Во случај на групен оглас за кој трошоците треба да паднат на товар и на Агенцијата согласно став (4) на овој член и на институцијата за чии потреби се објавува огласот согласно став (5) на овој член, истите се делат пропорционално на бројот на огласени работни места.

(7) Агенцијата спроведува постапка за јавна набавка на услуги за објавување на јавните огласи во дневните весници за период од една година согласно став (1) на овој член, при што  критериумот за избор на најповолни понудувачи ќе биде економска најповолна понуда, односно 70% квалитет и 30% цена.

(8) Квалитетот  на понудата од став (7) на овој член се утврдува преку бројот на продадени весници на територија на цела Република Македонија за претходната година, за што понудувачот доставува изјава чија веродостојност ја проверува Агенцијата во соработка со Управата за јавни приходи и Централниот регистар.

(9) За цената на понудата од став (7) на овој член задолжително се спроведува електронска аукција.

Пријава за вработување на административни службеници
Член 36

(1) Кандидатите за административни службеници ја пополнуваат електронската пријава која ги содржи најмалку следните податоци: 

· име и презиме, матичен број, датум и место на раѓање, адреса и место на живење, адреса на електронска пошта припадност на заедница;

· последен степен на образование и стекнати дипломи, претходни степени на образование и стекнати дипломи (за кандидатите со магистратура и/или докторат), датуми на стекнување на дипломите, броеви на дипломите, образовни институции кои ги издале; 

· претходно работното искуство, да/не, детален опис (доколку има), вклучувајќи име на работодавачот, позиција, опис на работното место, должина на работниот стаж, адреса на работодавачот и причини за напуштање на работното место; 

· познавање на странски јазици, да/не, јазик, ниво според ЦЕФР (CEFR) или бодови според ТОЕФЕЛ ПБТ, ЦБТ или ИБТ;

· познавање на работа со компјутерски програми за канцелариско работење, да/не, кои; и

· причини за аплицирање за конкретното работно место, очекувања од работата и цели во кариерата.

(2) Кон пријавата кандидатите задолжително ги прикачуваат следните докази за податоците внесени во истата, во скенирана форма:

· доказ за државјанство на Република Македонија;
· доказ за неизречена казна забрана на вршење професија, дејност или должност;
· уверение/диплома за завршен степен на образование; 

· меѓународно признат сертификат за познавање на еден од трите најчесто користени јазици на Европската унија (англиски, француски, германски) или потврда за завршен прв, втор или трет циклус на студии на еден од 200-те највисоко рангирани факултети на Shanghai Ranking - ARWU (Academic Ranking of World Universities) на еден од трите најчесто користени јазици на Европската унија (англиски, француски, германски), за кои студии кандидатот поседува нострифицирана диплома; 

· потврда за работа со програми за канцелариско работење;
· потврда за положен стручен испит или лиценца или уверение од соодветната стручна област, доколку истите се посебен услов за работното место и се назначени во јавниот оглас.
(3) Кон пријавата кандидатите можат да прикачат и: 

· извод од историјатот на вработувања, доколку кандидатот бил претходно вработен, издаден од агенција за вработување; 

· препораки од претходните работни места, кои содржат контакт податоци од лицето кое го препорачува; 

· потврди за посетувани обуки, стручни сертификати од други стручни квалификации и специјализации, трудови и публикации;

· меѓународно признат сертификат за познавање на еден од шесте официјални јазици на Обединетите нации;
· потврда за волонтерски стаж, издадена од волонтерскиот регистар на Министерството за труд и социјална политика, односно волонтерска книшка, издадена од Министерството за труд и социјална политика, а потпишана од раководното лице на институцијата;

· изјави или други документи од интерес на работното место.

(4) Откако ќе ја пополнат пријавата кандидатите се должни под материјална и кривична одговорност, да потврдат дека податоците во пријавата се точни а доставените докази верни на оригиналот.

(5) Со пополнување на пријавата кандидатите добиваат идентификациски код кој ги поврзува со резултатите од фазите на селекција.
Комисија за селекција за вработување

Член 37
 (1) Агенцијата формира Комисија за селекција за поединечна постапка за вработување или Комисија за селекција за групна постапка за вработување.

(2) Комисијата за селекција за поединечна постапка е составена од тројца раководни административни службеници и тоа: претседател и два члена, од кои претседателот е од Агенцијата, а двата члена се непосредниот раководител и раководителот на организациoната единица за управување со човечки ресурси, односно административниот службеник кој ги врши надлежностите на организационата единица за управување со човечки ресурси ако нема организациона единица од институцијата која вработува, како и нивни заменици.

 (3) Комисијата за селекција за групна постапка е составена од раководни административни службеници од кои претседателот е од Агенцијата, еден член е од Секретаријатот за спроведување на Рамковниот договор, и онолку други членови од организациониoните единици во кои е предвидено пополнување на работните места колку што има институции кои вработуваат, како и нивни заменици. 

(4) Комисијата за селекција за групна постапка во една институција е составена од раководни административни службеници од кои претседателот е од Агенцијата, еден член е од Секретаријатот за спроведување на Рамковниот договор, и онолку други членови од организациониoните единици во кои е предвидено пополнување на работните места колку што има организациони единици во кои работните места се пополнуваат, како и нивни заменици. 

(5) По исклучок од ставовите (2), (3) и (4) на овој член, во новооснованата институција во која нема вработени административни службеници, или во институцијата во која нема раководни административни службеници, членовите на Комисијата за селекција се определуваат од редот на стручните административни службеници од институцијата или од Агенцијата. 

(6) Членовите на Комисиите за селекција од ставовите (2), (3), (4) и (5) од овој член, ги определува раководното лице на институцијата во која се пополнуваат работните места, со решение.

Фаза 1 - Административна селекција за вработување

Член 39

(1) Административната селекција се состои од проверка на внесените податоци во пријавата за вработување со условите утврдени во јавниот оглас, приложените докази во пријавата и нивно бодување.

(2) За кандидатите кои при административната селекција се утврди дека не ги исполнуваат условите утврдени во јавниот оглас, постапката на селекција завршува.

 (3) Вкупниот број на бодови за секој пријавен кандидат се утврдува врз основа на бодовите од бодовите од стручните квалификации, работното искуство во струката, познавањето на странски јазици, како познавањето на работа со компјутерски програми за канцелариско работење. 

(4) Стручните квалификации се вреднуваат во однос на формалното и неформалното образование.

(5) Формалното образование на кандидатите за административни - службеници од  категоријата Г,  се вреднува согласно постигнатиот успех во средното и/или кратките стручни студиски програми во рамките на првиот  циклус, односно вишото образование.

(6)  Формалното образование на кандидатите за административни службеници од  категориите Б и В се вреднува согласно постигнатиот успех на сите циклуси на студии кои ги завршил кандидатот и од рангирањето на универзитетот според ранг-листата на домашни универзитети согласно Законот за високот образование и ранг листите на странски универзитети и тоа следните: Shanghai Ranking - ARWU (Academic Ranking of World Universities); Times Higher Education - World University Rankings и QS World University Rankings. 

(7) Неформалното образование на кандидатите за административни службеници се вреднува во зависност од бројот и релевантноста на  меѓународно признатите стручни сертификати или уверенија за работното место.

(8) Работното искуство во струката, доколку кандидатот бил вработен, се вреднува во зависност од времетраењето и од видот на одговорноста на работното место (раководно/нераководно). Дополнителни бодови носат позитивните препораки на кандидатот од претходните работни места и волонтерскиот стаж на кандидатот во институциите на јавниот сектор.

(9) Познавањето на странски јазик на утврденото ниво за работното место се докажува со приложување на еден од следните меѓународно признати сертификати или меѓународно употребувани уверенија: АПТИС (APTIS), БУЛАТС (BULATS), ЦАЕ (CAE), ИЕЛТС (IELTS), ФЦЕ (FCE), БEК (BEC), ПET (PET), КЕТ (KET), ИЛЕК (ILEC), ТОЕФЕЛ ПБТ (TOEFL PBT), ТОЕФЕЛ ЦБТ (TOEFL CBT), ТОЕФЕЛ ИБТ (TOEFL IBT) за англиски јазик, односно ДЕЛФ (DELF), ДАЛФ (DАLF),  ТЦФ (TCF), ТЕФ (ТЕF), БУЛАТС (BULATS) за француски јазик, односно Гете Сертификат (Goethe-Zertifikat), ТестДаФ (TestDaF) и БУЛАТС (BULATS) за германски јазик или друг меѓународно признат сертификат издаден од официјален европски тестатор, член на здружението ALTE на европски тестатори, или други меѓународни организации, а за едно од нивоата на Европската јазична рамка на Советот на Европа ЦЕФР (CEFR), при што познавање на странски јазик на повисоко ниво од утврденото ниво за работното место и познавање на втор странски јазик од шестте официјални јазици на Обединетите нации, се вреднува со дополнителни бодови. Потврдата за завршен прв, втор или трет циклус на студии на еден од 200-те највисоко рангирани факултети на Shanghai Ranking - ARWU (Academic Ranking of World Universities) на еден од трите најчесто користени јазици на Европската унија (англиски, француски, германски), се вреднува на Б2 (B2) ниво според ЦЕФР (CEFR) за завршен прв циклус, односно на Ц2 (C2) за завршен втор или трет циклус на студии.

(10) Познавањето на работа со компјутерски програми за канцелариско работење се докажува со приложување на потврда, при што поседување на меѓународно признат сертификат за положен Certiport: IC3 GS4 Key Applications, Microsoft: MOS Word или MOS Excell – положен; или ECDL: Core се вреднува со дополнителни бодови.

 (11) Административната селекција завршува најдоцна во рок од петнаесет дена по истекот на рокот за пријавување на кандидатите на јавните огласи, за што Комисијата за секоја постапка подготвува листа со идентификациските кодови на кандидатите за кои постапката на селекција завршила и ранг листата со идентификациските кодови на кандидатите кои ја поминале административната селекција, и ги објавува на веб страницата на Агенцијата.

(12) Датумот и времето на оддржување на следната фаза на селекција се објавуваат заедно со ранг листата од став (11) на овој член, и истиот не може да биде пократок од десет дена, а подолг од триесет дена од денот на објавувањето на ранг листа. 

 (13) Најмногу десет пати повеќе кандидати од бројот на работните места за кои се спроведува постапката, а кои биле најдобро рангирани на листата од став (11) на овој член, преминуваат во следната фаза на селекција.

(14) Во следната фаза на селекција учествуваат и  кандидатите кои имаат ист број на бодови со последно рангираните кандидати од став (13) на овој член.  

Постапка на полагање на испити и тестови

Член 41

(1) Испитот за административен службеник, испитот за административно управување и тестот на личност се полагаат во специјално опремена просторија со информатичка опрема, интернет врска, опрема за снимање на полагањето и дисплеј за објавување на резултати со димензии најмалку 2x2 метра. 

(2) Полагањето на испитот, односно на тестот се снима и во живо се емитува на веб страницата на Агенцијата, а ако поради технички причини снимањето се прекине, снимката се поставува на веб страницата на Агенцијата.

(3) На кандидатот за време на полагањето на испитот, односно на тестот, не му се дозволува користење на литература, закони, мобилен телефон, преносни компјутерски уреди и други технички и информатички средства, и не му се дозволува да контактира со други кандидати или лица од Агенцијата освен со информатичар вработен во Агенцијата, доколку има технички проблем со компјутерот на кој го полагал испитот, односно тестот.

(4) Ако техничките проблеми со компјутерот бидат отстранети за триест минути испитот, односно тестот продолжува, а доколку не бидат отстранети, истиот само за тој кандидат се прекинува и ќе може да го полага во нов термин најдоцна во рок од три дена од денот во кој испитот е прекинат. 

(5) Доколку кандидатот при полагањето постапува спротивно од став (3) на овој член, нема да му се дозволи натамошно полагање. 
(6) Резултатот, односно бројот на бодови од испитот за административен службеник на кандидатот му е достапен на компјутерот на кој го полагал, веднаш по неговото завршување и истиот резултат се евиндентира во Агенцијата и може да се искористи за други постапки на селекција во рок од една година сметано од денот на првото полагање.

(7) Резултатот од испитот за административно управување (положил/не положил), на кандидатот му е достапен на компјутерот на кој го полагал, веднаш по неговото завршување и за истиот, во рок од пет дена од денот на полагањето, Агенцијата до Министерството испраќа известување. 

(8) Во рок од пет дена од приемот на известувањето од став (7) на овој член, Министерството  на кандидатот му издава потврда доколку е положен и истовремено ја известува институцијата во која е вработен за резултатот од испитот.

(9) Освен на компјутерот, резултатот од ставовите (6) и (7) од овој член, заедно со името и презимето на кандидатот се објавува и на дисплејот од став (1) на овој член, веднаш по завршување на полагањето од страна на секој кандидат, при што објавата на дисплејот трае најмалку десет минути по завршување на полагањето од страна на сите кандидати кои во истиот термин го полагале испитот. 

(10) Веднаш по завршување на полагањето од страна на сите кандидати кои во истиот термин го полагале испитот, камерата го зумира и најмалку пет минути во живо, на веб страницата на Агенцијата, го емитува дисплејот со резултатите на сите кандидати кои го полагале испитот, односно резултатите од полагањето на сите кандидати рангирани според освоените бодови на испитот се објавуваат на веб страната на Агенцијата и веднаш се доставуваат на адресите на електронска пошта на сите кандидати кои полагале.

(11) Доколку поради технички причини снимањето се прекине во текот на испитот, составен дел од снимката која се поставува на веб страницата на Агенцијата е и снимката од дисплејот со резултатите на сите кандидати кои го полагале испитот. 

(12) Снимките од полагањето, за секој испит се чуваат во Агенцијата во период од најмалку две години од датумот на полагањето.

(13) За време на полагањето, на вработените во Агенцијата им се забранува мрежен пристап до компјутерите во просторијата за полагање, како и мрежен пристап до модулот и базата на прашања за испити и тестови, освен на информатичарите кога поради технички причини е потребно да интервенираат.

(14) Мрежниот пристап до компјутерите во просторијата за полагање, како и мрежниот пристап до модулот и базата на прашања за испити и тестови, за време на полагањето, спротивно на став (13) од овој член, претставува злоупотреба на службена положба и овластување согласно закон.

(15) Агенцијата води евиденција на мрежни пристапи до компјутерите во просторијата за полагање и до модулот и базата на прашања за испити и тестови, со време на пристап, корисничко име на вработениот кој пристапил и акции кои ги извршил при пристапот.

(16) Начинот на спроведување на испитот, односно тестот, критериумите  во  однос  на  просторните  услови  и  материјално-техничката  и информатичката опрема на просториите за полагање од став (1) на овој член, како и формата и содржината известувањата од став (7) и (8) на овој член и на потврдата од став (8) на овој член ги пропишува министерот.

Фаза 3 - Проверка на веродостојност на докази и интервју

Член 42

(1) Проверката на доказите ја врши Комисијата за селекција најмалку три часа пред почетокот на интервјуто, за што кандидатите се должни да ги донесат на увид во оригинал или заверен препис, сите докази докази наведени во член 36, став (2) и став (3).

(2) За кандидатите кои нема да ги достават доказите согласно став (1) од овој член, или истите не ја поминат проверката на веродостојност, постапката на селекција завршува. 

(3) Кандидатите за кои постои сомневање дека доставиле лажни докази согласно став (2) од овој член од член, се евидентираат привремено во Агенцијата и истата е должна во рок од седум дена да ги информира надлежните органи за утврдување на вистинитоста на доставените докази.

(4) Доколку надлежните органи утврдат вина на кандидатот за доставување на лажни докази, должни се во рок од 30 дена да ја известат Агенцијата, при што кандидатот се евидентира во Агенцијата и не може да се вработи како административен службеник во период од десет години од денот на негово евидентирање во Агенцијата.

(5) Доколку надлежните органи не утврдат вина на кандидатот за доставување на лажни докази, должни се во рок од 30 дена да ја известат Агенцијата, при што кандидатот се брише од евиденцијата на Агенцијата и истиот има право да се пријави на следните јавни огласи.

(6) Кандидатите кои успешно ја поминале проверката на веродостојност на докази имаат право да продолжат на интервју.

(7) На интервјуто, преку ситуациони прашања, се проверуваат потребните општи работни компетенции за категоријата на која припаѓа работното место, а преку стручни прашања или практични задачи, се проверуваат посебните работни компетенции од делокругот на работното место.

(8) Интервјуто од став (7) на овој член се спроведува усно и/или писмено.

(9) Во рок од три дена од денот на спроведување на интервјуто, согласно со освоените бодови од административната селекција, писмените тестови и интервјуто, за кандидатите кои освоиле најмалку 60% од максималниот број бодови во сите претходни фази на постапката на селекција, Комисијата подготвува и ја објавува на веб страницата на Агенцијата, ранг листа со идентификациски кодови на кандидатите.

(10) Датумот и времето на оддржување на последната фаза на селекција, тестот на личност, се објавуваат заедно со ранг листата од став (9) на овој член, и истиот не може да биде подолг од петнаесет дена од денот на објавувањето. 

Избор на кандидати

Член 44

(1) Комисијата за селекција ја дели конечната ранг листата на подлисти по припадност на заедниците во Република Македонија.

(2) Во случај на поединечна постапка за вработување, Комисијата за селекција, во зависност од потребите од годишниот план на институцијата, го бира најдобро рангираниот кандидат од соодветната подлиста и рок од три дена и го предлага на институцијата.

(3) Во случај на групна постапка за вработување во една институција, Комисијата за селекција, во зависност од потребите во годишните планови, од најдобро рангираните кандидати на подлистите, ја формира конечната ранг листа на избрани кандидати и рок од три дена и ги предлага на раководното лице институцијата.

(4) Во случај на групна постапка за вработување во повеќе институции, Комисијата за селекција, во зависност од бројот на работни места за кои е објавен огласот и потребите во годишните планови на институците, од најдобро рангираните кандидати на подлистите, ја формира конечната ранг листа на избрани кандидати,  подготвува предлог за нивно распоредување по институциите и истиот во рок од три дена го доставува до нивните раководни лица.

(5) Во случај на поединечна постапка за вработување, кога нема ниту еден кандидат на соодветната подлиста од став (2) на овој член, Комисијата за селекција не подготвува предлог до раководното лице на институцијата, при што јавниот оглас се повторува.

(6) Во случај на групна постапка за вработување, кога било која од подлистите од став (1) на овој член, во целост или делумно нема да ги задоволи потребите од  годишните планови на институциите, за тие работни места Комисијата за селекција не подготвува предлог до раководното лице на институцијата, и за истите работни места јавниот оглас се повторува.

Одлука за избор за вработување

Член 45
 Согласно член 15 од Законот за изменување и дополнување на Законот за државните службеници („Службен весник на Република Македонија“ бр.36/2011), членот 4 со кој се менува членот 17-а од овој закон ќе започне да се применува шест месеци по неговото влегување во сила, односно од 1 октомври 2011 година. До тогаш членот 17-а гласи: 
„(1) Секретарот односно функционерот кој раководи со органот од членот 3 став (2) на овој закон каде што не се именува секретар, во рок од три дена по добивањето на ранг-листата од членот 17 став (5) на овој закон, е должен да изврши избор на кандидат.
(1) Секретарот, односно раководното лице во институциите во кои не се назначува секретар, во рок од пет дена по добивањето предлогот од член 44 став (2), (3) или (4) од овој закон, е должен да донесе одлука за избор. 

 (2) Одлуката за избор се доставува до избраниот кандидат и се објавува на интернет страницата и на огласната табла на Агенцијата.

(3) Против одлуката од став (1) на овој член незадоволниот кандидат има право во рок од осум дена да поднесе жалба до Агенцијата, односно до надлежен орган согласно овој закон.
Донесување на решение за вработување

Член 46

(1) Во рок од пет дена од конечноста на одлуката за избор, раководното лице на институцијата, носи решение, односно склучува договор за вработување на неопределено време.

(2) На избраниот кандидат му се врачува решението,односно договорот, му се обезбедува пристап до актите за внатрешна организација и систематизација на институцијата, до Кодексот за административните службеници, до законите и подзаконските акти од областа на надлежност на  институцијата и други релевантни акти, за што административниот службеник потпишува потврда за прием која се чува во неговото досие. 

(3) Избраниот кандидат пред раководното лице на институцијата ја потпишува Декларацијата за заедничката мисија на вработените во јавниот сектор, која е составен дел од Кодексот за административните службеници.

(4) Примерок од потпишаната Декларација од став (3) на овој член му се врачува на вработениот, а еден примерок се чува во неговото работно досие.

Правилник за спроведување на постапката за вработување

Член 47

Формата и содржината на поединечниот и на групниот јавен оглас, начинот на пресметка на трошоците за објава на групен оглас, начинот на поднесување на пријавата, соодветното бодирање на меѓународно признатите сертификати, начинот на спроведување на административната селекција, испитите, проверката на веродостојност на докази и интервјуто, тестот на личност, како и начинот на нивно бодирање и максималниот број на бодови од постапката на селекција во зависност од категориите на работни места, како и други прашања во врска со постапката на селекција, ги пропишува министерот.

Интерен оглас 

Член 48

(1) Постапката на унапредување има за цел да им овозможи на административните службеници кариерно напредување, односно преминување од пониски, на повисоки работни места. 

(2) При постапката на унапредување се почитува  начелото за соодветна и правична застапеност.

(3) За отпочнување на постапка за унапредување на административен службеник, секретарот, односно раководното лице на институцијата во која не се назначува секретар, до организационата единица надлежна за управување со човечки ресурси во институцијата, односно административниот службеник кој ги врши надлежностите на организационата единица за управување со човечки ресурси ако институцијата нема организациона единица доставува барање за отпочнување на постапка за унапредување на административен службеник, во кое го назначува нивото и описот на работно место кое се предлага за пополнување.

(4) Доколку институцијата има добиено известување за обезбедени финансиски средства согласно член 30, став (5) од овој закон, организационата единица надлежна за управување со човечки ресурси, на веб страницата на институцијата, објавува интерен оглас и образец за пријава за унапредување.

(5) На интерниот оглас може да се јави административен службеник, вработен во истата институција, кој ги исполнува општите и посебните услови за пополнување на работното место пропишани за соодветното ниво во овој закон и во актот за систематизација како и: 

· да е оценет со оценка „особено се истакнува" или „се истакнува“ при последното оценување;

· да е на работно место на непосредно пониско ниво од  работното место за кое е објавен интерниот оглас;

· да поминал најмалку две години на тековното работно место;
· да не му е изречена дисциплинска мерка во последната година пред објавувањето на интерниот оглас.
Утврдување на работните цели и задачи

Член 62

(1) Работните цели и задачи на административниот службеник се утврдуваат врз основа на стратешкиот план и/или согласно со годишната програма за работа на институцијата.

(2) Работните цели и задачи на административниот службеник треба да бидат јасни, прецизни, мерливи и со утврдена временска рамка за извршување.

(3) Работните цели и задачи се утврдуваат од страна на претпоставениот административен службеник во соработка со административниот службеник на крајот на постапката на оценување на работните достигнувања во декември во тековната година за наредната.

Оценување на учинокот на административниот службеник

Член 65

(1) Административните службеници, освен секретарот и кабинетските службеници, задолжително се оценуваат еднаш годишно, и тоа најдоцна до 1-ви декември за тековната година.

(2) Оценувањето на административниот службеник го врши непосредно претпоставениот административен службеник, односно раководниот административен службеник, односно секретарот или раководното лице на институцијата во која не се назначува секретар во случаите кога административниот службеник нема непосредно претпоставен административен службеник (во натамошниот текст: оценувач).

(3) Оценувачот со оценка “1”, “2”, “3”, “4” или “5” ја оценува работата на административниот службеник во однос на квалитетот, ефективноста и ефикасноста на работењето, почитувањето на роковите и нивото на исполнување на утврдените работни цели и задачи, нивото на вклученост и посветеност на работата, придонесот во реализацијата на стратешкиот план на институцијата, реализацијата на индивидуалниот план за стручно усовршување и однесувањето на административниот службеник, а го зема предвид и извештајот од полугодишното интервју.

(4) Со оценка “5”, може да бидат оценети најмногу 5% од вработените административни службеници во институцијата, за што секретарот, односно раководното лице на институцијата во која не се назначува секретар, ги координира оценувачите.

(5) Годишната оценка на административниот службеник се добива врз основа на оценката на оценувачот, која учествува со 65%, како и од просечната оценка од четири други административни службеници со кои административниот службеник непосредно соработувал и тоа двајца на пониско и двајца на исто ниво, како и двајца оценувачи кои не се вработени во институцијата, а со кои административниот службеник има непосредна соработка (во натамошниот текст: други оценувачи), која учествува со 35%. 

(6) Во институциите во кои нема административни службеници кои ги исполнуваат условите од став (5) на овој член, други оценувачи ќе бидат административни службеници од било кое ниво.

(7) Другите оценувачи ги бира административниот службеник во договор со неговиот оценувач и истите со оценки “1”, “2”, “3”, “4” или “5” ги оценуваат општите работни компетенции на административниот службеник, и предлагаат начини на подобрување на работата на административниот службеник.

(8) За административниот службеник кој при извршувањето на работните задачи има постојан непосреден контакт со граѓани и за кој постои механизам за оценување на неговата работата од страна на граѓаните, во годишната оценка за учинокот како други оценувачи кои не се вработени во институцијата, се сметаат граѓаните.

(9) Оценувачите од став (2) на овој член се должни на пропишан образец во координација со секретарот, односно раководното лице на институцијата во која не се назначува секретар, да ги оценат административните службеници и најдоцна до 1-ви ноември да му ги достават обрасците за оценување.

(10) За спроведување на оценувањето од страна на четирите други административни службеници со кои административниот службеник непосредно соработувал, секретарот, односно раководното лице на институцијата во која не се назначува секретар, најдоцна до 1-ви октомври е должен да донесе решение во кое ќе го назначи времето и местото на спроведување на оценувањето и ќе формира комисија за спроведување на оценувањето, составена од пет члена од кои еден е претставник на синдикатот доколку таков е вработен во институцијата, а кои не може да бидат од редот на оценувачите од став (2) на овој член. 

 (11) Административните службеници од став (10) на овој член најдоцна до 1-ви ноември ги даваат оценките анонимно, на образец на кој задолжително е внесено името и презимето на административниот службеник кој се оценува како и општите работни компетенции по однос на кои се оценува. 

(12) Образецот од став (11) на овој член се остава во прозрачна кутија за оценки сместена во посебна просторија во присуство на комисијата од став (10) на овој член. 

(13) По завршување на оценувањето од став (11) на овој член, членовите на комисијата со записник ги предаваат обрасците за оценување до секретарот, односно раководното лице на институцијата во која не се назначува секретар. 

(14) Најдоцна до 1-ви ноември, секретарот, односно раководното лице на институцијата во која не се назначува секретар ги добива и оценките од двајцата оценувачи кои не се вработени во институцијата.

(15) Секретарот, односно раководното лице на институцијата во која не се назначува секретар во соработка со оценувачите од став (2) на овој член и организационата единица за управување со човечки ресурси се должни најдоцна до 15-ти декември на пропишан образец да ја пресметаат годишната оценка за административниот службеник.

(16) По завршувањето на оценувањето, копија од образецот од став (15) на овој член се доставува и до административниот службеник.

(17) Секретарот, односно раководното лице на институцијата во која не се назначува секретар, е должен да подготви и најдоцна до 31-ви декември, до Министерството да достави извештај со ранг листа на годишни оценки за сите оценети административни службеници во институцијата за тековната година.

 (18) Поблиските критериуми за начинот на оценување на административниот службеник, како и начинот на оценување на административен службеник во институции со помалку од 20 административни службеници, формата и содржината на обрасците од ставовите (9), (11) и (15) на овој член, како и формата и содржината на извештајот од став (17) на овој член ги пропишува министерот.

(19) Министерството води Регистар за годишни оценки на административни службеници за претходната година, за кој подготвува годишен извештај и најдоцна до 1-ви февруари го доставува до Владата.

(20) Државниот управен инспекторат најмалку еднаш годишно врши надзор над спроведувањето на ставот (4) од овој член, во сите институции од член 3, став (1) од овој закон.

(21) Против постапката за оценување незадоволниот кандидат има право во рок од осум дена да поднесе жалба до Агенцијата, односно до надлежен орган согласно овој закон.

Годишна оцена на административниот службеник

Член 67

Годишната оцена на административниот службеник може да биде: 

· „особено се истакнува”, доколку има вредност од 4,51 до 5,00, 

· „се истакнува”, доколку има вредност од 3,51 до 4,50, 

· „задоволува”, доколку има вредност од 2,51 до 3,50, 

· „делумно задоволува”, доколку има вредност од 1,51 до 2,50 и 

· „не задоволува”, доколку има вредност од 1,00 до 1,50. 

Одличен и слаб ефект

Член 68

(1) Административните службеници од ранг-листата од членот 65 став (17) од овој закон за кои годишната оцена е “особено се истакнува”, ќе бидат наградени со бонус во износ од најмногу една плата примена во последниот месец во годината во која се вршело оценувањето.

(2) На последните 5% административни службеници од ранг-листата од членот 65 став (17) од овој закон ќе им: 

· престане работниот однос доколку се оценети со оцена „не задоволува“, 

· биде намалена платата во износ од 20% во период од шест месеци доколку се оценети со оцена „делумно задоволува“ и 

· биде намалена платата во износ од 10% во период од шест месеци доколку спаѓаат во последните 5% од ранг-листата, а не се оценети со оцена „не задоволува“ или „делумно задоволува“. 

(3) На административниот службеник кој е оценет со оцена „делумно задоволува“ во две последователни оценувања му престанува работниот однос.

(4) За реализирање на мерките за одличен и слаб ефект од ставовите (1), (2) и (3) на овој член, раководното лице на институцијата донесува решение најдоцна до 15 февруари во тековната за претходната година.

(5) Начинот на реализација на мерките за одличен и слаб ефект за административен службеник за институции во кои се вработени помалку од 20 административни службеници го пропишува министерот.

(6) Државниот управен инспекторат најмалку еднаш годишно врши надзор над спроведувањето на ставовите (1), (2) и (3) на овој член, во сите институции од членот 3 став (1) од овој закон.

Дисциплински мерки

Член 74

(1) Со одлука за утврдена дисциплинска неуредност на административниот службеник може да му се изрече една од следниве дисциплински мерки:

· писмена опомена; 

· парична казна во висина од 20% од висината на едномесечниот износ на нето платата исплатена во  последниот месец пред дисциплинска неуредност, во траење од еден до три месеци.

(2) Со одлука за утврден дисциплински престап на административниот службеник може да му се изрече една од следниве дисциплински мерки:

· парична казна во висина од 30% од висината на едномесечниот износ на нето платата исплатена во  последниот месец пред дисциплинскиот престап во траење од еден до шест месеци;

· распоредување на работно место во непосредно пониско ниво; 

· престанок на работниот однос кога настапиле штетни последици за институцијата, а при тоа не се утврдени олеснителни околности за административниот службеник кој го сторил престапот.

 (3) При изрекување на дисциплинските мерки од ставовите (1) и (2) на овој член се земаат предвид тежината на повредата, последиците од повредата, степенот на одговорноста на административниот службеник, околностите под кои е сторена повредата, неговото поранешно однесување и вршењето на работите, како и други олеснителни и отежителни околности кои се од значење за изрекување на  дисциплинската мерка.

(4) Збирот на паричните казни изречени на административниот службеник во еден месец за дисциплинска неуредност, дисциплински престап и намалувањето на плата заради слаб учинок не може да надмине 30% од износот на неговата вкупна нето плата за тој месец.

Суспензија

Член 80

(1) Административниот службеник може да биде суспендиран од институцијата врз основа на решение на секретарот, односно раководното лице на институцијата во која не се назначува секретар.

(2) Административниот службеник може да биде суспендиран од институцијата, во случаи кога против него е покрената кривична постапка за кривично дело сторено на работа или во врска со работата или е покрената дисциплинска постапка за дисциплински престап, а повредата е од таква природа што неговото натамошно присуство во институцијата додека трае постапката штетно ќе се одрази врз институцијата, односно ќе го осуети или оневозможи утврдувањето на одговорноста за дисциплински престап.

(3) Суспензијата од став (2) на овој член трае до донесувањето на правосилно решение.

Основна компонента на плата

Член 87

(1) Основната компонента на плата ја сочинуваат: 

· дел на плата за степен на образование;

· дел на плата за ниво; и

· дел на плата за стаж.

(2) Делот на плата за степенот на образование кое го стекнал административниот службеник се вреднува на следниот начин: 

	НИВО НА КВАЛИФИКАЦИИ/ОБРАЗОВАНИЕ

	БОДОВИ

	Ниво на квалификации VIII, 480 кредити според ЕКТС или завршен VII/3 степен 

	250   

	Ниво на квалификации VII, 300 кредити според ЕКТС или 
завршен VII/2 степен

	225

	Ниво на квалификации VI А, 240 кредити според ЕКТС или завршен VII/1 степен

	200

	Ниво на квалификации VI Б  или 180 кредити според ЕКТС

	175

	Ниво на квалификации V А, 60 до 120 кредити според ЕКТС                             или  вишо образование  
	150           

	Ниво на квалификации IV, 240 кредити според ЕЦВЕТ или МКСОО или четиригодишно средно образование
	100    


(3) Делот на плата за нивото на кое е распореден административниот службеник се вреднува на следниот начин:

НИВО 









БОДОВИ 

А1 - секретар од прво ниво






845

А2 - секретар од второ ниво





706 

А3 - секретар од трето ниво






661 

А4 - секретар од четврто ниво





596 

А5 - секретар од петто ниво






506 

Б1-раководен административен службеник од прво ниво

516 

Б2  - раководен административен службеник од второ ниво

496

Б3  - раководен административен службеник од трето ниво

406

Б4  - раководен административен службеник од четврто ниво

346

В1 -  стручен административен службеник од прво ниво


281

В2  - стручен административен службеник од второ ниво 

246

В3  - стручен административен службеник од трето ниво

231

В4  - стручен административен службеник од четврто ниво

201

Г1 - помошно-стручен административен службеник од прво ниво
196

Г2 - помошно-стручен административен службеник од второ ниво
181

Г3 - помошно-стручен административен службеник од трето ниво
166

Г4 - помошно-стручен административен службеник од четврто ниво
146

(4) Делот на плата за работниот стаж на административниот службеник се вреднува во износ од 0,5% од деловите на платата за степен на образование и за ниво, за секоја навршена година работен стаж, а најмногу до 20%.

Други надоместоци на плата

Член 93
(1) Административниот службеник има право на надоместоци на плата и други надоместоци согласно овој закон и општите прописи за работни односи, и тоа: 
· за патни, дневни и други трошоци за службени патувања во земјата и во странство; 

· за трошоци за користење на возила во лична сопственост за службени цели; 

· за трошоци за одвоен живот од семејството; 

· за селидбени трошоци;

· за трошоци за работа на терен;

· за трошоци за погреб во случај на смрт на административен службеник или член на неговото потесно семејство (брачниот другар и децата родени во  брак или надвор од брак, посиноците, посвоените деца и деца земени на издржување); 

· за штета при елементарни непогоди и 

· за трошок при подолго боледување на административниот службеник.

(2) Висината на надоместоците од став (1) на овој член за секоја година се утврдуваат со Законот за извршување на Буџетот на Република Македонија, односно со одлуката за извршување на буџетот на единицата на локална самоуправа.
Видови на престанок на работен однос

Член 98

(1)На административниот службеник му престанува работниот однос :
- со спогодба;

- по негово барање; 

- по сила на закон и 

- во други случаи утврдени со овој и  друг закон и колективен договор. 

(2) На административниот службеник му престанува работниот однос со спогодба, кога со раководното лице на институцијата, ќе склучи писмена спогодба за престанок на работниот однос.

(3) На административниот службеник му престанува работниот однос во институцијата, ако поднесе писмено барање за престанок на работниот однос.

(4) Во случај на престанок на работниот однос по барање на административниот службеник, отказниот рок трае 30 дена од денот на поднесувањето на барањето за престанок на работниот однос, освен ако со закон поинаку не е утврдено.

(5) На административниот службеник му престанува работниот однос по сила на закон, ако:

· ја загуби работната способност со денот на доставувањето на правосилното решение за утврдување на загубената работна способност;

· му престане државјанството на Република Македонија, со денот на доставувањето на решението за отпуст од државјанство на Република Македонија; 

· биде осуден за кривично дело во врска со службената должност,  со денот на правосилноста на  пресудата; 

· му е изречена казна забрана за вршење професија, дејност или должност, со денот на правосилноста на пресудата; 

· поради издржување на казна затвор во траење подолго од шест месеца, со денот на започнувањето на издржување на казната;
· наврши 64 години старост; 
· неоправдано отсуствува од работа најмалку три работни дена последователно во еден месец;  

· се утврди дека при вработувањето премолчил или дал невистинити податоци во однос на општите и посебните услови за вработување; 

· во рок од три работни дена не се врати на работа по завршувањето на неплатеното отсуство поради стручното оспособување или усовршување; 

· органот на државната управа, надлежен за инспекциски надзор, во рок од една година утврди дека вработениот е вработен спротивно на одредбите од овој закон и 

· други услови согласно овој закон и посебните закони.

(6) Решението за престанок на работниот однос на административниот службеник го донесува раководното лице на институцијата.

(7) Решението за престанок на работниот однос се врачува лично на административниот службеник, по правило во работните простории на институцијата во која работи, односно на адреса на неговото живеалиште, односно престојувалиште. 

(8) Ако административниот службеник не може да се пронајде на адресата на живеалиштето, односно престојувалиштето или ако го одбие врачувањето, решението се прикачува на огласната табла во институцијата и по изминувањето на осум дена од денот на огласувањето се смета дека врачувањето е извршено.

(9) Против решението од став (6) на овој член административниот службеник има право во рок од осум дена да поднесе жалба до Агенцијата, односно до надлежен орган согласно овој закон.
Глоби

Член 101

(1) Глоба во износ од 4.000 до 5.000 евра во денарска противвредност ќе му се изрече на директорот на Агенцијата ако:

· не спроведе постапка за јавна набавка на услуги за објавување на јавните огласи спротивно на член 35 став (7) од овој закон;

· не ги снима, не ги емитува во живо на веб страницата на Агенцијата или не ги постави снимките од испитите и тестовите на веб страницата на Агенцијата, спротивно на  член 41 став (2) од овој закон. 

· не ги чува снимките од полагањето за секој испит во Агенцијата во период од најмалку две години од датумот на полагањето спротивно на  член 41 став (11) од овој закон.

· не обезбеди емитување на резултатите од полагањето на испитот на веб страницата на Агенцијата или не обезбеди нивно доставување на адресите на електронска пошта на кандидатите спротивно на член 41 став (10) од овој закон;
· не води евиденција на мрежни пристапи до компјутерите во просторијата за полагање и до модулот и базата на прашања за испити и тестови, со време на пристап, корисничко име на вработениот кој пристапил и акции кои ги извршил при пристапот, спротивно на  член 41 став (15) од овој закон.

(2) Глоба во износ од  7.500 до 15.000 евра во денарска противвредност ќе се изрече на раководното лице на институцијата ако:

· не назначи секретар од редот на раководните административни службеници, спротивно на член 23 став (6), став (7) и став (8), во рок од два месеци од денот на негово именување на функција;
· не го донесе годишниот план за вработувања, спротивно на член 32 став (5) и став (8) од овој закон;

· не достави извештаи за реализација на годишниот план за вработувања, спротивно на член 33 став (1) од овој закон;
· не донесе решение за реализација на мерките за одличен и слаб учинок, спротивно на член 68 став (4) од овој закон.
(3) Глоба во износ од  3.500 до 7.000 евра во денарска противвредност ќе се изрече на секретарот, односно на раководното лице на институцијата во која не се назначува секретар ако:
· не го донесе годишниот план за обуки, спротивно на член 58 став (1) од овој закон;

· не достави извештаи за реализација на годишниот план за обуки, спротивно на член 58 став (2) од овој закон;

· не постапи по обврската за континуирано следење на учинокот на административен службеник, спротивно на член 64 став (7) од овој закон;

· не ги координира оценувачите, спротивно на член 65 став (4) од овој закон; 

· не формира комисија за спроведување на постапката за оценување, спротивно на член 65 став (10) од овој закон;
· не достави до Министерството извештај со ранг листа на годишни оценки за сите административни службеници во институцијата, спротивно на член 65 став (17) од овој закон; 

· не достави до Министерството извештај за изречени мерки спротивно на член 84 став (1) од овој закон.

Усогласување на актите за систематизација на работни места 

Член 106

Актите за систематизација на работни места на институциите ќе се усогласат со овој закон во рок од шест месеци од влегување во сила на Уредбата за описите на нивоата на работни места на административните службеници.

